
Abstract. In this article, the negative impact of religious extremism and terrorism on the life of society, the legal
and spiritual foundations of the fight against them are analyzed from a scientific point of view. Extremism is
interpreted as a process of promoting ideas that contradict the laws and regulations adopted in society, while
terrorism is interpreted as a means of achieving political or ideological goals through intimidation and terror. The
study analyzes the norms of the Law of the Republic of Uzbekistan on Combating Terrorism and Extremism, which
highlights the tasks of state and public institutions in the prevention of terrorism and extremism. At the same time,
it is substantiated that national and religious values are a decisive factor in the formation of spiritual immunity in
the minds of the younger generation.

Keywords: religious extremism, terrorism, ignorance, enlightenment, national values, ideological immunity,
prevention, legal foundations.

DINIY EKSTREMIZMGA QARSHI KURASHISHNING HUQUQIY ASOSLARI

Almatov Sanjar Zokirovich
O‘zbekiston Respublikasi Jamoat xavfsizligi universiteti mustaqil izlanuvchisi

Annotatsiya. Mazkur maqolada diniy ekstremizm va terrorizmning jamiyat hayotiga salbiy ta’siri, ularga qarshi
kurashning huqugqiy va ma’naviy asoslari ilmiy jihatdan tahlil qilingan. Ekstremizmni — jamiyatda qabul gilingan
gonun-qoidalarga zid g‘oyalarni targ‘ib qilish jarayoni sifatida, terrorizmni esa qo‘rqitish va dahshat solish orqali
siyosiy yoki mafkuraviy maqsadlarga erishish vositasi sifatida talgin qilingan. Tadqgiqotda O‘zbekiston
Respublikasining terrorizm va ekstremizmga qarshi kurash to‘g‘risidagi qgonun normalari tahlil gilingan bo‘lib,
unda davlat va jamiyat institutlarining terrorizm va ekstremizmning oldini olishdagi vazifalari yoritilgan. Shu bilan
birga, milliy va diniy qadriyatlar yosh avlod ongida ma’naviy immunitet shakllantirishda hal qiluvchi omil ekani
asoslangan.

Kirish. Bugungi kunda jahonda tinchlik va barqarorlikka tahdid solayotgan asosiy
illatlardan biri — bu diniy ekstremizm va terrorizmdir. Globallashuv va dunyo mamlakatlarida
modernizatsiya jarayonlarining keskin rivojlanib borishi din niqobi ostidagi guruhlarning ham
urchib ketishiga sharoit yaratib bermoqda. Diniy murosasizlik, ekstremizm, terrorizm kabi
tahdidlar dunyoda beqarorliklarni keltirib chiqarib, davlatlarning ravnaqiga tobora tahdid
solib borishi, fugarolarda davlat siyosatiga nisbatan norozilik kayfiyatini uyg‘onishiga sabab
bo‘lib, davlatlar siyosiy tizimini zaiflashib borishiga sabab bo‘lmoqda.

Diniy ekstremizm — diniy firqalar yoki ayrim dindorlar tomonidan jamiyatda gabul
gilingan qonun-qoidalarga zid bo‘lgan g‘oyalarni targ‘ib gilish va ularga muvofiq faoliyat olib
borishni anglatadi[2]. Terrorizm esa odamlarni qo‘rqitish, jamiyatda qo‘poruvchilik harakatlari
orqgali xavf va dahshat tug‘dirishni nazarda tutadi[1]. Bunday buzgunchi g‘oyalar nafaqat milliy

xavfsizlikka, balki jamiyat ma’naviyati va yoshlar ongiga ham salbiy ta’sir ko‘rsatmoqda.
Aynigsa, yosh avlodning ekstremistik g‘oyalar ta’siriga tushishi jamiyat uchun katta tahdiddir.

Darhaqiqat, ekstremizm, terrorizm kabi tahdidlar jamiyatni barqarorligi va ijtimoiy
xavfsizligiga raxna soladi. Shu bois, din niqobi ostidagi ekstremizm va terrorizm kabi
tahdidlarga qarshi kurashish, uning oldini olish nafagat davlatning vazifasi, balki jamiyat
vakillari hisoblangan fuqarolarning ham fuqarolik vazifasi ekanligini anglab yetish muhim
ahamiyat kasb etadi. Xususan, bugungi kunda dunyoda din niqobi ostida buzg‘unchi g‘oyalar
ta’siriga berilish asnosida sodir bo‘layotgan voqea-hodisalarga fuqarolik pozitsiyasi bilan
yondashish juda muhimdir. Shu bois, bugungi kunning dolzarb vazifasi — yoshlar ongini zararli
mafkuraviy ta’sirlardan muhofaza qilish va antiterroristik immunitetni shakllantirish
hisoblanadi.

Adabiyotlar tahlili va metodologiya. Mazkur maqolaning tadqiqotini yoritishda
quyidagi usullardan foydalanildi:

1) Empirik metod - “Ekstremizmga qarshi kurashish to‘g‘risida”gi Qonunning 7 va 8-
moddalari va “Terrorizmga qarshi kurash to‘gTrisida”’gi Qonunning 5 va 6-moddalari
mazmunan tahlil qilindi[1;2];

2) Tahliliy metod - diniy ekstremizm va terrorizmning ijtimoiy-huquqiy oqibatlari
o‘rganildi, milliy qadriyatlar va ma’rifat orqali profilaktik choralarni tahlil qilish asos qilindi.

3) Qiyosiy-huqugiy metod - milliy qonunchilik va xalgaro standartlar (BMT
rezolyutsiyalari, YETTB tavsiyalari) asosida qiyosiy tahlil qilindi[7].

Muhokama va natijalar. Olingan natijalar tahlili shuni ko‘rsatadiki, diniy ekstremizm
va terrorizmga qarshi samarali kurashish uchun faqat huquqiy yoki ma’'muriy choralar bilan
cheklanish mumkin emas. Bu illatlar faqat jazo orqali emas, balki jamiyat ongini ma’'naviy-
mafkuraviy jihatdan soglomlashtirish orqali bartaraf etiladi. Shu jihatdan, O‘zbekistonda qabul
qilingan “Jaholatga qarshi ma’rifat” tamoyili nafagat profilaktik chora, balki milliy mafkuraviy
doktrina sifatida ahamiyat kasb etadi.

Ma'lumki, har qanday ekstremistik g‘oyalar avvalo axborot muhitida, ya'ni yoshlar
ongidagi bo‘shliq orqali tarqaladi. Bu bo‘shligni to‘ldirishning yagona yo‘li — milliy va diniy
qadriyatlarimizga tayangan ma’rifatdir. Islom dinining asl mohiyati tinchlik, bag‘rikenglik va
insonparvarlikni targ'ib etadi. Abu Hanifa, Bahovuddin Nagshbandiy, Imom Buxoriy, Ahmad
Yassaviy kabi mutafakkirlar ta’'limotida insonni hurmat qilish, fan va ilm orqali kamolotga
yetish g‘oyasi ustuvor bo‘lgan. Demak, islomning asl ma’rifiy tabiati ekstremizmning zid
ma’nosida turibdi[6].

Shu nuqtai nazardan, diniy radikalizmni mafkuraviy jihatdan yengish uchun jamiyatda
ilm va ma'’rifatni targ'ib qilish, aholining huquqiy ongini oshirish, axborot xavfsizligini
ta’'minlash kabi vazifalar dolzarb ahamiyat kasb etadi. Bunda faqat davlat organlari emas, balki
mahalla, ta’lim muassasalari va nodavlat notijorat tashkilotlari ham faol ishtirok etishi kerak.

BMT, YEXHT va SHHT kabi xalqaro tashkilotlar ekstremizm va terrorizmga qarshi
kurashda profilaktik yondashuvni ustuvor deb hisoblaydi. Ushbu yondashuv O‘bekiston
amaliyoti bilan ham uygun: mamlakatimizda tezkor qidiruv bo‘linmalari va profilaktika
inspektorlari faoliyatida ekstremizm va terrorizmning “sabab va shart-sharoitlarini barvaqt
aniqlash va bartaraf etish” vazifasi markaziy o‘rinni egallaydi. Bu tizim huquqiy, psixologik va
mafkuraviy ta’sir usullarini birlashtirgan kompleks model hisoblanadi[6].

Shuningdek, ekstremizm va terrorizmga qarshi kurashning ijtimoiy-pedagogik
yo‘nalishi ham muhim ahamiyat kasb etmoqda. Yoshlar bilan ishlashda ta’lim muassasalarida
fugarolik ongi, vatanparvarlik va diniy bag‘rikenglikni shakllantirish, axborot madaniyatini
oshirish, dunyoviy bilimlar va axloqiy tarbiyani uyg‘unlashtirish zarur. Bugun dunyo tajribasi
shuni ko‘rsatmoqdaki, ekstremizm va terrorizm faqat qashshoqlik yoki jinoyatchilikdan emas,
balki mafkuraviy bo‘shliq va ma’naviy yetishmovchilikdan tug‘iladi[9].

Shu ma’noda, O‘zbekistonning “insonparvarlik, tinchliksevarlik va ma’rifatparvarlik”
tamoyillari ekstremizmga garshi inson markazidagi yondashuvni shakllantiradi. Bu yondashuv
xalqaro standartlarga ham mos keladi[8]. Masalan, BMTning 2006-yilda qabul gilingan “Global
Counter-Terrorism Strategy” dasturida ham terrorizmga qarshi kurashning to‘rtta ustuvor
yo‘nalishidan biri — mafkuraviy profilaktika va ta’lim orqali oldini olish deb belgilangan.

Bundan tashqari, axborot texnologiyalarining rivojlanishi bilan ekstremistik g‘oyalar
internet va ijtimoiy tarmogqlar orqali tez tarqalmoqda. Shuning uchun ham davlat va jamiyat
oldidagi muhim vazifalardan biri — kiber-ekstremizmga qarshi mafkuraviy immunitetni
shakllantirishdir. Buning uchun yoshlarning axborot savodxonligini oshirish, internetdagi diniy
mazmundagi ma’lumotlarni tahlil qilish ko‘nikmasini rivojlantirish zarur[4].

Shu bilan birgalikda, qonunchilik asoslari har tomonlama shakllanganligini ko‘rishimiz
mumkin. Xususan, 2000-yil 15-dekabrda qabul qilingan “Terrorizmga qarshi kurash
to‘grisida”gi Qonun (167-lI-son) va O‘zbekiston Respublikasining 30.07.2018-yildagi
“Ekstremizmga qarshi kurashish to‘g'risida”gi 0‘'RQ-489-son Qonuni mazkur sohadagi asosiy
huquqiy baza bo‘lib xizmat qiladi. “Terrorizmga qarshi kurash to‘grisida”gi Qonunning 5-
moddasida terrorchilik faoliyatining oldini olish davlat, jamoat va fuqarolik jamiyati
institutlarining hamkorligi orqali amalga oshirilishi belgilangan; 6-moddada esa barcha davlat
organlari va fuqarolar terrorizmga qarshi kurashni amalga oshiruvchi davlat organlariga
ko‘maklashish majburiyatini oladi[1]. Shuningdek, “Ekstremizmga qarshi kurashish
to‘g'risida”gi Qonunning 7-moddasida ekstremizmning oldini olishga doir chora-tadbirlari va
8-moddada aholining huquqgiy ongi va huquqgiy madaniyatini yuksaltirish, jamiyatda
ekstremizmga nisbatan murosasizlik munosabatini shakllantirish tartibga solingan[2].

Bundan tashqari, ma’naviy-mafkuraviy immunitet va yoshlar ongini muhofaza qilishda
milliy qadriyatlar muhim ahamiyat kasb etadi. Birinchi Prezidentimiz [.A.Karimov
ta’kidlaganidek: “G‘oyaga qarshi fagat g'oya, fikrga qarshi faqat fikr, jaholatga qarshi faqat
ma'rifat bilan bahsga kirishish mumkin”. Bu fikr ekstremizm va terrorizmga qarshi kurashning
asosiy ma’naviy tamoyili sifatida qabul qilingan[3].

Yurtboshimiz Sh.Mirziyoyev ta’biri bilan aytganda: “Diniy ekstremizm, terrorizm,
giyohvandlik, odam savdosi, noqonuniy migratsiya, “ommaviy madaniyat” kabi tahdidlar
gancha-qancha oilalar, mamlakatlar boshiga og'ir kulfatlar olib kelmoqda, g‘arazli kuchlar hali
ong-u tafakkuri to‘la shakllanib ulgurmagan bolalarni o0z ota-onasi, Vataniga qarshi qo‘yib,
ularning hayotiga zomin bo‘lmoqda. Shuning uchun biz ota-onalar, ustoz-murabbiylar,
jamoatchilik, mahalla-ko‘’y bu masalada hushyorlik va ogohlikni yanada oshirib, buyuk
ma’rifatparvar bobomiz Abdurauf Fitrat aytganidek, bu dunyo hagigatan ham kurash
maydoniga, soglom tan, o‘tkir aql va yaxshi axloq esa bu kurashning quroliga aylanib
borayotganini chuqur anglab, shu borada jaholatga qarshi ma’rifat asosida ish olib borishimiz
zarur”[5].

Ta’kidlash lozimki, milliy an’analarimizga yot bo‘lgan ekstremistik g‘oyalarning oldini
olishda insoniylik, ma’rifatparvarlik, bagrikenglik va Vatanga muhabbat kabi qadriyatlar
yoshlarni ma’naviy jihatdan qo‘llab-quvvatlaydi.

Xulosa qilib aytganda, diniy ekstremizm va terrorizmga garshi kurashda faqat huquqiy
choralar emas, ma’naviy-mafkuraviy yondashuv ustuvor bo‘lishi lozim. G‘arazli kuchlar sodda,
g'or bolalarni oz ota-onasiga, oz yurtiga qarshi qayrab, ularning hayotiga, umriga zomin
bo‘lmoqda. Bunday keskin, tahlikali sharoitda ota-onalar, ustoz-murabbiylar, jamoatchilik,
huqugni muhofaza qiluvchi organlar bu masalada hushyorlik va ogohlikni yanada oshirishimiz
kerak. Bolalarimizni birovlarning qo‘liga berib qo‘ymasdan, ularni o‘zimiz tarbiyalashimiz,
yoshlar bilan ishlashda zamonaviy psixologiya, axborot xavfsizligi va islomshunoslik sohalari
o‘zaro uyg‘un faoliyat yuritishi talab etiladi.

Adabiyotlar//Iutepatypa/References:

1.  O‘zbekiston Respublikasining “Terrorizmga qarshi kurash to‘g'risida”gi Qonuni, 2000-yil
15-dekabr, Ne167-11.

2. Ozbekiston Respublikasining 30.07.2018-yildagi “Ekstremizmga qarshi kurashish
to‘grisida”gi 0‘RQ-489-son Qonun.

3.  Karimov LA. “Yuksak ma‘naviyat — yengilmas kuch”. - Toshkent: Ma‘naviyat, 2008.

4.,  Mirziyoyev Sh.M. “Milliy taraqqiyot yo‘limizni qat'iyat bilan davom ettirib, yangi
bosqichga ko‘taraylik”. - Toshkent, 2017.

5.  Mirziyoyev Sh. M. Qonun ustuvorligi va inson manfaatlarini ta’'minlash, yurt taraqqiyoti
va xalq farovonligining garovi. - Toshkent: O‘zbekiston, 2017. - B. 25

6. O‘zbekiston  Respublikasi  Prezidenti = Shavkat Mirziyoyevning BMT  Bosh
Assambleyasining 72-sessiyasidagi nutqidan, Nyu-York shahri, 2017-yil 19-sentyabr.

7.  United Nations Global Counter-Terrorism Strategy, UN General Assembly Resolution

60/288 (2006).

Zaripov Z., Ismailov I. “Kriminologiya”. Umumiy qism: Darslik. -T., 1996.-230 b

9. Internet manba: https://www.norma.uz.

®©

467


https://www.norma.uz/

SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne 12 (5) - 2025

AKTYAJIbHBIE ITPOBJIEMbI COLJUAJIBHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

557


mailto:scienceproblems.uz@gmail.com

